Unghamvu ku meme ku

Yohana
Ure ku meme

Uwanggo nggo charr angbamvu atarr angga ka
a si Yohana, uvuvurr a Zabadi. A si uni kuma na
angu. Uwa yo a charr ungbamvu ku Yohana ku
tuku Ungbamvu ku Ibwu tsarr Yohana yi. A charr
nu 1 Yohana 2:12-14, 19; 3:1; tuku 5:13, di a charr
ku abiga ngga ungbamvu unggo ku. A si da abata
ngga a si abiga abama hen, na si da inkla yi nggo
a so hen. Nu nggo ungbamvu ku u si yo undurr ni
isa hen, ima yo i du inta i ba di a charr ku ga ku
abiga wawamina ankla tankpami. Ase ka Yohana
ka a ka kri ba. Zhi nu abi kuma na angu abanu
ba a ka ki kre ba, uwa a ni ji uwa yo na nkpama.

A charr ungbamvu unggo ku aba a nise han ma
ku zu ni igbu nu Patimo wa nggo akri na atsutsu
ka amasirr ka nggo. Yohana a hi Kristi na ashishi
ama na charr kyekye mi ni ima yo wre ku abiga
ahehe abi so nga nu ugo angga ba a bu yo isisurr
na Abachi ku ni iga imbarr yi.

Yohana a charr ungbamvu unggo ku ni ima yo
na se na aseki aha ngga ni isisurr: (1) Anishirr a
bu hi undanda undu a abitsarr abi imu angga ba
(2:26), tuku (2) Abiga abu hidiikpaittungoimbarr
yiisejiji(5:13).

Are ka nggo a charr ka nu ungbamvu unggo
ku, tuku ankla ka nggo a charr ka nggo

Inggurr biiabiga yina Abachiku 1:1-10

Ure uhehe ku ikpanye ni ikpa ku 2:1-17



1 Yohana1:1 ii 1 Yohana 1:7

A ghye utu ni itu i Uni ka Kristi wa tuku umimi
2:18-27
Uzirr ku uniga 2:28—3:24

Abitsarr abiimu 4:1-6
Ikpanye i Abachi yi na anishirr ba 4:7-21

Iyo isisurr nggi i siniichi we 5:1-21

Ure kunggo di griiso nga

1Inta charr ki imba ziza nggo ni itu i ure ku
nggo u se zhi ni imeme yi, nggo inta i wo ku na
atu amunta, ni hi na ashishi amunta, ni hi uzirr
umaku, ni sa ango amunta na ku. Inta charr ki
imba niituiUre ku nggo di gri iso nga.

2 A tsarr inta are ka nggo gri iso nga. Inta hi ka
ni ka da ure ni itu yi. Ima yo di inta ko da ki imba
di ure ku u gri iso sese. U di so na Aki wa ku nu
unkplassu, aba di inta hi ku.

3 Inta ko da ki imba inkindirr ima yi nggo inta i
wo ni hinggo, ni ko zha diimba bu nggurr itu bi ni
inta ba. Inta ko nggurr itu bi na Aki wa ku ndo nu
Uzuma wa, Yesu Kristi.

4Inta ko charr ki imba are ka ngga ka, wre ku
inyarr munta yi ni imba bu kri kakami.

Abachisiilaiuru
> Wanggo yo su ure ku nggo inta i wo zhi nu
Uzuma wa ku, ni ko bre ki imba na ku ziza nggo di
Abachi a siilaiuru. Ibwuisama nu umiumaku.
6 Inta ti da di inta nggurr itu bi na ku, ni ka ni
umunta ku.
7Intatiko zirr niilaiuruyi, na ta singgo uwaku

ituimaaseniilaiuruyi. Meme nggo intainggurr

itu bi ni ikpa ayiyi a Yesu, Uvuvurr a Abachi wa a
ngla inta zzu ni ila ure i munta yi.

8Inta ti da di, inta sama ni ila ure inta so re atu
munta, ure ujiji u si se nu umi umunta hen.

9Inta ti bwu angu i da ila ure munta yi, uwa a si
ta ka angu ama ka a sarr hen, na ta na inkindirr yi
nggi yi nggo iwre, na ta nggurr ila ure imunta yi
zhi, na ta hi amarr ka ina ndanda amunta ka we
glo ki inta.

10Inta ti da di inta sama ni ila ure, inta i nga da
Abachiimu, uure umaku u sama nu umi umunta.

2

Yesu nggo su uni zi inta wa

1 Imba amumarr mungga, ingga so charr ki
imbaungbamvuunggo ku, wre kiimbabusilaure
hen. Unuma tila ure, inta se nu uwanggo nggo a so
barr ki inta Aki wa na angu munta. Uwama nggo
a si Yesu Kristi, nggo a su ku Abachi isisurr.

2Abauwayoato, wrebabusarrintakpa ttungo
ni ila ure imunta yi, na si si ila ure imunta yo mre
na akpukpamburr hen, a dinggurr zhi ku anishirr
ba wemi.

3 Ziza nggo inta ka nggurr anke di inta i hi ma
nggo inta so kru isisu i are ama ka.

4Undurr wa nggo tida di, “Inggaihi Abachi,” na
si kru isisu i are ama ka hen, uwa si uni imu, ure
ujiji ku u sama nu umi ku unushirr uwama.

5> Undurr wanggo nggo ti ga ure kuma, i ikpanye
i Abachi yi i ka na ma ki pempe ba jiji. Wanggo
yo sa anko wa nggo inta i hi di inta i se nu umi ku
Kristi:

6 Undurr wa nggo a ti da du uwa a se nu umi
umaku Kristi, uwa bu ga uzirr umaku.

Are ahehe ka

7Imba akpukpamburr, ingga si ko charr kiimba
wanggo su ure numa uhehe mu hen, a si ure
ukuku ku nggo imba i wo zhi ni imeme yi mu. A
siitsarr ikuku yi nggo imba i ka wo yi ba.

8Ziza nggo, ingga so charr ki imba si are ahehe.
Yesu a tsarr inta du ure kuma u su jiji. Imba mi
tsarr meme yo. Kye, ibwu yi so ka nado, ila i uru
jijlyiiso nga.

9Undurr wa nggo ti da uwa se ni ila i uru yi na
di karr uzayirr, uwa a ni so ni ibwu.

10 Undurr wa nggo ti kpanye na amuyirr ba,

uwa sama ni inkindirr yi nggo ta du abanu a bwu
uza.
11 Undurr wa nggo ti karr uzayirr, uwa so ni

ibwu na so zirr kago ni ibwu, na si hi unto ku nggo
a so kuma hen. Ibwu yiika na ma ki unakreshishi

ba.
12Ingga ko charr ki imba, amarr mu,
nggo a ka nggurr ila ure imba yi zhiniituiisa
i Yesu ba.
13Imba akiki, ingga charr ki imba,
nggo imba i ka hi undurr wa nggo a se zhi ni
imeme yi ba.
Imba anzinze, ingga charr ki imba,
nggo imba ka ba Umimi wa nggurr ba.
14Imba amumarr, ingga charr ki imba,
nunggo imbaikahiuwanggo nggo a si Akiwa

a.
Ingga charr ki imba akiki, nu nggo imba i ka hi
undurr wa nggo a se zhi ni imeme yi.

Nicharr ki imba anzinze,

nu nggo imba si akyekye,

ni gri ure ku Abachi ku ni isisurr imba

tuku nu nggo imba i ka ba Umimi wa nggurr
ba.

15 Imba bi si kpanye ni ingbingbru inggi yi ka
aseki ka ingbingbru ka hen. Undurr wa nggo ti
kpanye ni ingbingbru inggi yi, i ikpanye i Abachi
yiisama niisisurr ima.

16 Aseki ka ingbingbru ka we - aseki ka ila ure
ka nggo isisurr i zharr, aseki ka ila ure ka nggo
ashishi ka anishirr a zha, na aseki ka ila ure ka
ingbingbru ka nggo anishirr a so di nggurr anke
na ka - inkindirr iyirr imbarr i si zhi na aki wa ku
hen, a zhi ni ingbingbru yi we.

17Ingbingbru inggi yi na aseki ka ila ure ka, a so
vu sarr na aseki ka ila ure ka nggo anishirr a zha,
uundurr wa nggo ti na inkindirr yi nggo Abachi a
da di a bu na yi uwa yo a ta so sese.

Abi karr Kristi

18 Imba amumarr, uwanggo yo a si ivi i ikikre
yi. Nggo imba i wo di uni karr Kristi wa a so nga,
ziza nggo abi karr Kristi ba shishemi a ka nga ba.
Uwanggo yo si inkindirr yi nggo di inta hi di ivi i
ikikre yiinga ba.

19 Abi karr Yesu abama a di se ndo ni inta ba,
na gru ka inta, mremremu a si si anishirr amunta
hen. Ka da di a sa amunta, a ka so ni inta ba. Aba
gru kuma. I ikuma imbarr yi i tsarr di uyirr mi nu

umi umbarr ku a si si amunta hen.
20Nunggo Uniwre shawa a kaniimba IzhiIwre
yi ba, imba wemi i se ni ihi ijiji yi.

21 Ingga charr ki imba di imba i si hi ure ujiji
ku mu hen, imba hi ku, ni hi di imu sama nu umi
umaku.

22Unggonggo su uni imu wa? Uni imu uwanggo

a su undurr wa nggo a kisa di Yesu yo a si si Kristi
wa hen. Undurr wa nggo a ti da meme uwa yo a
si uni karr Kristi wa, na ka Aki wa ndo nu Uzuma
wa,

23Undurr wa nggo a ti kisa nu Uvuvurr wa, uwa
sama na Aki wa ku. Undurr wa nggo ti bwu angu
na kpanye nu Uvuvurr wa, uwa se na Aki wa.

24 Meme nggo, imba bu yo isisurr, ni kri ng-
bangba ni itu i inkindirr yi nggo a tsarr imba zhi
ni imeme yi. Imba ti na meme, imba ta kuchi ni
inggurr itu bi nu Uvuvurr wa ku ndo na Aki wa.

251so sese, iyo siinkindirr yi nggo Uvuvurr wa a
da zu ki inta.

26Inggaicharr kiimba na atu a anishirr banggo
a so zha di aba ta gri imba ko na anko ndanda.

27Uwa a ta siimba nanko, Kristi a ka Izhi ima yi
surr ki imba, Izhi yi so ni imba ba. Uwa si ni ima
yo, imba si zha unitsarr inuma hen. Nu nggo Izhi
si siimuhen. Ga itsarrilzhii iyo mre, ni so nu umi
ku inggurr bi ku nu Kristi ku.

Amumarr ba Abachi
28 Ziza nggo amumarr mungga, imba bu so nu
umi ku Kristi, wre ku nggo a ti ka nga inta ka sama
ni isisu ni sama ni ishisha na age ama ka.
29Tmba ti hi di a di Kristi a sama niila ure, meme
nggo, imba bu hi di abangga ba nggo a na uzizi a
si ku amarr ma.

1Kye nggo Abachi a kpanye ni inta ba, na da di
a bu yo inta ki amumarr ba Abachi. Inta si meme
yo. Inkindirr yi nggo i du ingbingbru yi si hi inta
hen isinunggo ingbingbru yiisihima hen.

2Imba akpukpamburr, nu nggo a nise tsarr inta
inkindirryinggoitakaseniichimi,intaihidiinta
isiamumarr ba Abachi muziza nggo. Nggo inta hi
da ati nggurr surr inta taka kaki na ta si nggo a se,
nggo inta taka hi ma na ta si nggo a se jiji.

3Undurr wa nggo a ti se ni isurr ashishi inggi yi,
uwa bu so sama na ankizhi, na ta si nggo Kristi a
sama na ankizhi nggo.

4 Undurr wa nggo a ti la ure uwa a ku ni iba i
Abachi yi, nggo imba hi di ila ure tuku iba yi a si
inkindirr iyiyirr ima yo.

>Imba miihi di uwa a nga nye ka ila ure munta
iyo a glo, nggo uwa ku itu ima a sama ni ila ure.

6Undurr wa nggo a so nu umi umaku ka si kuchi
ni ila ure hen. Undurr wa nggo ti ka na di la ure,
uwa a nise hi ma na ashishi kye na ssurr ma.

7Imba amumarr amungga, imba si du undurr

a re imba surr na anko andanda hen. Unushirr
wa nggo a ti na inkindirr i iwre, uwa su unushirr

uzizi, na ta si nggo Kristi a si uni na wre.

8 Unushirr wa nggo ti la ure uwa sa a umimi
wa. Umimi wa a si uni la ure mu zhi ni imeme yi.
Uvuvurr a Abachi wa nga ki ima yo, wre ku bu ni
ka undu ku umimi ku glo.

9 Abangga ba nggo sa amumarr ba Abachi a si
di kuchi ni ila ure hen, nu nggo inkindirr yi nggo
Abachi a da, iso na ba, ni ima yo aba ka si kuchi ni
dila ure hen, nu nggo a si abi ngri ba Abachi.

10 Ziza nggo, inta i hi nggo amumarr ba Abachi
ba a se, tuku nggo amumarr bu umimi ba a se.
Abangga ba nggo ti so na inkindirr yi nggo 1 si

iwre hen a si sa amumarr ba Abachi hen. Undurr
wa nggo a si kpanye nu uzayirr ku hen, uwa si su

uvuvurr a Abachi hen.

Iwre inta bu kpanye ni ikpa

11 A tsarr inta zhi ni imeme yi mu di inta bu di
kpanye ni ikpa.

12 Inta bu si na ina i Kayinu yi hen, nggo a se
ni isisurr i Umimi yi na ngu uzayirr a Habila.
Angginggiidumanguuzayirr wa? Inkindirr inggi
1sidiuzayirr wa a su unushirr uzizi, uwa Kayinu
nanko a su umimi.

13Nggo imba ti hi anishirr bi ingbingbru ba a so
ka imba, imba bu si kye ima ki inkindirr ihehe mu
hen.

14Nggo inta ti so kpanye niikpa,imayoita tsarr
di inta i ka bwa huzzu ni ittu ba, ni so tsitsirr mu
zizanggo. Undurr wa nggo a ti si kpanye hen, uwa
a ni so ni ittu.

15 Undurr wa nggo ti karr uzayirr, uwa su uni
ngu iku. Imba bu hi di iso sese na Abachi ku sa nu
umi umaku.

16 Wanggo a si nu nggo inta i hi di a si ikpanye:
Yesu Kristi a itu ima a ta yo ki inta. I wre inta bu
ka atu amunta wa i ni ku amuya amunta abiga ba.

17 Inta ti turr iki yi nggo inta so di zha yi ssu
na abubo, ni ti hi uzayirr uniga unuma so zha
lankarr, 1 wre inta bu Ki itito na atu ambarr wa ni
bushanuma. Nggointa tisishayinumahen, inta
ta na kingginggi ni da di inta i kpanye na Abachi
ku?

18 Amumarr amungga, imba bu si di inta na
ikpanye imunta yi ba nu ubarr angu hen, inta bu

age ka Abachi sama ni isisu.

20 Isisurr munta yi ti da di inta jaku, Abachi a
mriisisurr munta yina hi aseki ka nggo inta di na
ka namri.

21 Akpukpamburr, amarr amunta ka a ta sida di
inta jaku hen, inta ka nga na Abachi ku sama ni
isisu,

22 uwa di ni inta aseki ka nggo inta di zha, nu
nggo inta ga ure kuma ku ni na inkindirr yi nggo

su ku isisurr. -
23 Uwanggo yo su ure umaku di inta bu kpanye

niisaiUzuma yi, Yesu Kristi, ni bu kpanye ni ikpa,
nd ta singgo a da na are ama ka.

24 Abangga ba nggo a di kru isisu are ka Abachi
ka a so di nggurr itu bi na ku. Na anko ama yo,
inta hidi a so nu umi munta, nu nggo a niinta Izhi
ilwre yi.

4

Imba si du ba re imba mi hen

1 Akpukpamburr, abi kpa are abi imu shishemi
a ga rrini ingbingbru inggi yi. Ni itu ima yo imba
bu si kpanye ni izhi tankpa hen. Tsarr izhi yi kye
ni hi ka i zhi izhi si na Abachi ku.

2 Kye uwanggo yo sa anko wa nggo uwa ta hi
Izhi 1 Abachi yi. Izhi yi nggo ti kpanye krizhizhi
mi di Yesu Kristi a nga ni inina ikpa, Izhi ima yi si
i Abachi.

3Izhiyinggo tikisa di Yesu Kristi a singaniinina
kpa hen isisilIzhii Abachi hen. Ima i siizhiiuni
karr Kristi yi nggo a ka da ki imba ba di i so nga,
ziza nggo a se ni ingbingbru inggi yi.

4 Amarr mu, imba zhina Abachi ku ni si anishirr
ba Abachi, ni ka ba ingbingbru inggi yi nggurr ba,
wanggo nggo a se nu umi umba ku a mri wanggo
nggo se ni ingbingbru inggi nu ukyekye.

5 A si abi ingbingbru ba, na re né ta si nggo abi
ir%gbingbru ba dire, abi ingbingbru ba di shirr ba
atu.

6Inta si anishirr ba Abachi, u abanggabanggo a

hi Abachi a di shirr ki inta atu. Undurr wa nggo a
ta si si Abachi hen uwa Si d1 ShlI‘I‘ k1 inta atu hen

nggo sii imu.

Abachi kpanye ni inta ba,
inta mi kpanye na Abachi ku

7Imba akpukpamburr, di inta kuchi ni ikpanye
ni ikpa, nggo inta hi di ikpanye di zhi si na Abachi
ku. U undurr wa nggo a ti kpanye na anishirr ba,
uwa a su uni ngri a Abachi na hi Abachi.

8 Undurr wa nggo a ta si di kpanye na anishirr
ba hen, uwa a si hi Abachi hen, nunggo Abachi yo
siikpanye.

9 Abachi a tsarr inta ikpanye ima yinu nggo a tu
Uzuma ingbre iyirr a nga ni ingbingbru yi, wre ki
inta bu so tsitsirr ni itu ima yi.
kuchi kpanye ni inta ba na ni inta Uzuma wa di a
bu nga ni to itu ima wre ku bu sarr inta ttungo ni
ila ure imunta yi bari, inta mi gru kpanye na ku.

11 Amuya, Abachi ti kpanye ni inta ma mi, uwa

a si inkindirr i iwre inta bu kpanye na atu munta
wameme. _ o _
12Undurr nise hi Abachi na ashishi kye. Inta ti

kpanye ni ikpa Abachi a rri so nu umi umunta i
ikpanye ima yii tsarr ssu ni inta ba.

13 Abachi a ni inta Izhi ima yi du yi ki angba wa
nggo a tsarr di inta so na ku uwa a so ni inta ba.

14Intaikahinaashishinika danaanguamunta
ba di Aki wa a ni Uzuma wa na du ma a su uni kpa
ingbingbru wa ttungo.

15 Undurr wa nggo ti da di Yesu a su Uvuvurr
a Abachi, uwa a se na Abachi nu umi umaku, u

undurr wama so nu umi ku Abachi. .
16Inta ika hini yo isisurr kakami ba di Abachi a

kpanye ni inta ba.

Abachi a si ikpanye. Abangga ba nggo a so nu
umi ku ikpanye i Abachi yi, a so nu umi ku Abachi,
Abachi so nu umi umbarr ku.

17 Inta ti kpanye ni ikpa jiji ni so na ta si nggo
Kristi a so ni ingbingbru inggi yi, inta si ta se ni
isisu na azhibarr ibre amu wa hen.

18 Unto ku nggo ikpanye i Abachi yi se, isisu i
di sama, nu nggo ikpanye i Abachi yi nggo ittu
aseki ka pempe i di han isisu. A siihanggiididu
unushirr ki isisu, ni itu ima yo ikpanye i si di na
aseki ku kre nu umi ku unushirr wa nggo a se ni
isisu hen.

19Intaiso di kpanye ni kpa nu nggo Abachiyo a
kpanye ni inta ba kuchi.

20 Nggo inta ti da di inta kpanye na Abachi ku,
ni ka uzayirr uniga, inta i si abi ki imu. Nggo inta
ka si kpanye na Abachi ku nggo, inta nise hi ma

kye, nggo inta ta si kpanye na abanu nggo inta hi

bahen. ' o _
21 U Abachi a ni inta ure ku nggo u da di:

“Abangga ba nggo kpanye na Abachi ku, 1 si gbigbi
mu di a bu bi kpanye na amuyirr meme.”

S

Iyo isisurr nu Uvuvurr a Abachi wa ku

1Undurr wa nggo ti kpanye di Yesu yo su Kristi
wa, uwa su uvuvurr a Abachi, uvuvurr wa nggo
ti kpanye na aki ama wa ku, uwa bu kpanye na
amuyirr ama ba ba meme.

2 Ima yo tsarr di inta kpanye na amumarr ba
Abachi ba, nggo inta ti kpanye na Abachi ku, ni

kruisisuiare ama ka. .
3Intaditsarrdiintaikpanyena Abachiku, nggo

inta ti kru isisu 1 are ama ka, nggo a si tsi ki inta

hen.
4 Amumarr ba Abachi ba namri a se nu ukyekye

ku ba ingbingbru yi nggurr. Iyo isisurr munta iyo
diniinta ukyekye ku ba ingbingbrunggiyinggurr.
5Unggonggo se nu ukyekye ku ba ingbingbru yi
nggurr? A su uwanggo nggo a kpanye di Yesu su
Uvuvurr a Abachi.
6 Uwanggo yo su Yesu Kristi wa nggo a nga zhi

na anko a amasirr tuku ayiyi. A si nga zhi na
anko a amasirr yo na nkpama hen, a zhi na anko
a amasirr tuku ayiyi. Izhiiiwre iyo i da di i si jiji,
nggo izhi iyo su ure ujiji.
7 Atarr angga ba yo a da ki inta ure ni itui Yesu.
8 Atarr angga ba su Izhi, amasirr, tuku ayiyi, aba
atarr mi a kpanye ni ikpa.



1 Yohana 5:9 xiii 1Yohana 5:16

9Inta di kpanye nggo anishirr a ti da inkindirr
da i wre mrinu nggo a di da ki inta ure ujiji ni itu
i Uzuma wa.

10 Inta ti yo isisurr nu Uvuvurr a Abachi wa,
inta se nu ujiji umaku ni isisurr imunta. Inta ti si
kpanye hen, inta so da di Abachi a ki imu, nunggo
inta isi kpanye ni inkindirr yi nggo Abachi a da ni
ituiUzuma wa hen.

11 Uwanggo yo si inkindirr yi nggo Abachi da
ki inta, Abachi a ni inta iso sese, iso ima i zhi nu
Uzuma wa ku.

12Undurr wa nggo ti se nu Uvuvurr wa, uwa se
ni iso, u undurr wa nggo ti sama nu Uvuvurr a
Abachi wa, uwa sama ni iso.

Iso sese

13 Ingga charr ki imba nggo a kpanye ni isa i
Uvuvurr a Abachi wa, wre ki imba bu hi di imba
ise niiso sese.

14 Uwanggo yo a si inggurr anke yi nggo inta se
na yinu umi umaku, nggo inta ti zhi ma inkindirr
ku ikpanye ima yi uwa wo inta.

15Intatihi di Abachi a so di shirr kiinta atunggo
intatibarrmanggo, inta hidiakaniintainkindirr
yi nggo inta barr ma, nu nggo inta hi di a ka kpa
ibarr imunta yi ba.

16 Uwa ti hi uniga numa a so na ila ure inggi yi
nggo si di gri ittu nga hen, uwa bu barr, Abachi a
ta du unushirr wama nggo a so tsitsirr. Ingga sore
ni itu 1 unushirr wa nggo ila ure ima yi i si di gri
Ingga si ko da di unushirr bu barr ku ila ure ima
mu hen.

17 Ina undanda wemi i si ila ure, uwa a si si ila
ure yi namri mu i di gri unushirr kuma ni ittu jiji
hen.

18 Inta i hi di amumarr ba Abachi a si di kuchi
niila ure hen, nggo Uvuvurr a Abachi wa di zu ba

sharri, nggo umimi wa ka si vu ba farr hen.

19 Inta hi di inta sa aba Abachi, ni hi di umimi
wanggo yo so griingbingbru yi we.

20 Inta hi di Uvuvurr a Abachi wa a nga, na nga
ni bwu ki inta ashishi, wre ki imba bu hi Abachi
ujiji wa. Inta i se nu umi ku uwanggo wa nggo su
ujiji, Uzuma wa Yesu Kristi. Yesu Kristi wanggo yo
si Abachi ujiji wa na siiso sese yi.

21 Amumarr, imba bu ssu atu amba wa gri zizi,

wre Kku inkindirr inuma bu si ba unto ku Abachi
ku ni isisurr imba yi hen.

